
Reerenasse edtja fierhten njealjeden jaepien nasjonaale
veanhtadimmieh regionaale jih tjielten soejkesjzamman
aehpiedehtedh juktie monnehks evtiedimmiem eevtjedh
abpe laantesne. Daate vaajnoes sjedta soejkesje- jih
bigkemelaakesne § 6-1. Doh nasjonaale veanhtadimmieh
edtjieh baejjese fulkesovvedh fylhkentjielti jih tjielti
barkosne soejkesjestrategijigujmie jih soejkesjigujmie,
jih vdaroemasse biejesuvvieh staateles aejvieladtji
daarjedeemman soejkesjimmesne.

Reerenasse sajhta dam nasjonaale prioriteradamme
politihkem tjielkeslaakan dehpiedehtedh,

guktie soejkesjimmie fylhkentjieltine jih tjieltine

maahta radtjoeslaakan sjugniehtovvedh jih dan
buaratjommesasse arroejidie abpe laantesne.

Seamma tijjen reerenasse dam voenges jijtjestavroem
soejkesjimmesne naennoestahta. Daate sajhta jiehtedh
fylhkentjielth jih tjielth lissiehtamme diedtem dadtjoeh
juktie nasjonaale jih vihkeles regionaale iedtjh gorredidh.
Reerenasse sajhta regionaale jih voenges siebriedahke-
jih areaalesoejkesjimmie edtja reehpas dialogem

utnedh gaajhki guejmiej gaskem, gusnie aaj staate lea
meatan. Akte vihkeles sille geajnosne lea doh nasjonaale
veanhtadimmieh.

Reerenasse tjierteste mijjieh njieljie stoerre haestemi
uvte tjdadtjobe:

+ Aktem monnehks trajjessiebriedahkem sjugniedidh

+ Aktem ekolovgeles monnehks siebriedahkem
sjugniedidh gaskem jeatjah offensijve klijmapolitihken
jih eensi vierhtiereeremen tjirrh

+ Aktem sosijaale monnehks siebriedahkem sjugniedidh

+ Aktem jearsoes siebriedahkem gaajhkesidie
sjugniedidh

Doh regionaale jih voenges dejvieladtjh vihkeles
laavenjassh utnieh daejtie haestiemidie gietedidh. Daate
faamosne gaajhkide tjieltide, saaht man stoerre leah, jih
maam maahtojde dah utnieh. Soejkesjimmie lea akte dej
vihkielommes dirregijstie.

Reerenasse lea neennoestamme EN:n 17 faamoeulmieh,
mejtie N6orje lea daarjedamme, edtjieh dihte politinkeles
aejviegieje arrodh juktie maam akt mijjen tijjen std6remes
haestemigujmie darjodh, aaj Noorjesne. Dan avteste
vihkeles faamoeulmieh akte bielie vaaroemistie sjidtieh
siebriedahke- jih areaalesoejkesjeamman.

Reerenasse lea daarjoem Stoerredigkesne dadtjeme
bievnesasse man nomme lea «Berekraftige byar og
sterke distrikt», Bievn. St. 18 (2016-2017). Doh nasjonaale
veanhtadimmieh daam politinkem jaarhka. Reerenasse
tuhtjie vihkeles haestemh jih nuepieh jeerehtieh sijjeste
sa&jjan. Reerenasse stoerre leavioem beaja voenges
demokratijese soejkesje- jih bigkemeaamhtesinie,
seamma tijjen goh edtja nasjonaale krédhkemh
gorredidh. Tjuara dan dvteste nasjonaale veanhtadimmieh
guarkedh dennie voenges ektiedimmesne gosse
soejkesjidie dorje jih tjirrehte. Reerenasse tuhtjie vihkeles
eatnemevaaromem eevtjedh saemien kultuvrese, gielese,
jieliemidie jih siebriedahkejieliedasse, daan nuelesne
saemien maanaj byjjenimmietsiehkieh.

Stoerredigkie lea reerenassem birreme «...hoksedh
mubpie tjaatsege «Nasjonaale veanhtadimmieh
regionaale jih tjielten soejkesjeemman» aktem
bijjieguvviem atna staateles soejkesjenjoelkedassi
bijjeli mah leah faamosne, jih seamma tijjen orre
jallh soejkesjamme revisjovni bijre bieljelidh dejstie
soejkesjenjoelkedassijste mah joe gaavnesieh.»

Bocolodend

Monica Maland

Soejkesjimmie goh dirrege akten allesth
jTh monnehks evtiedimmien gaavhtan

Soejkesjimmie akte radtjoes jih hijven stuvremedirrege soejkesjimmesne gorredidh. Regionaale jih tjielten

akten monnehks siebriedahkeevtiedimmien jih

soejkesjimmie lea vihkeles juktie monnehkabpoe,

areaaleatnoen gaavhtan. Fylhkentjielth jih tjielth leah utnijestuvreldh, radtjoes jih illedahkestuvreldh bydgkeles

lissiehtamme dahkoenuepiem jih stuerebe diedtem

sektovrem dadtjodh.

aadtjeme juktie nasjonaale jih vihkeles regionaale iedtjh

1.1 EN:n faamoeulmie goh vaarome regionaale jih tjielten soejkesjiemman

Jaepien 2015 EN:n generaalekrirrie 2030-biejjie6drnegem  juktie sosijaale riektesvoetem jih hijven healsoem

monnehks evtiedeemman nannoesti. Biejjieddrnegen gorredidh jih teehpemem eatnemegellievoeteste
leah 17 evtiedimmieulmieh juktie sosijaale, byjreseligke jih klijmajarkelimmieh tjoodtjestidh. Ulmieh edtjieh
jih ekonomeles faamoem eevtjedh. EN:n faamoeulmieh geajnoem vuesiehtidh akten monnehks evtiedimmien
leah veartenen ektie barkoesoejkesje, gaskem jeatjah vOOste deniebasse jih guhkiebasse.

Fylhkentjielth jih tjielth leah vihkeles aktoorh juktie
monnehks siebriedahkeevtiedimmiem buektiehtidh jih
faamoeulmide saetniedehtedh N&dérjesne. Dah leah
arroji, voenges sielti jih siebriej lihkemes. Seamma tijjen
dah diedtem utnieh jijnjen avteste dehtie sosijaale jih
fysihken infrastruktuvreste mij arroji jieledetsiehkieh
jih evtiedimmienuepieh tsavtsa. Reerenasse tjierteste
barkoe juktie faamoeulmide saetniedehtedh aktem
gamte tsdeptsiem aadtje soejkesjimmien tjirrh
regijovnine jih tjieltine.

Goh akte bielie reerenassen siejhme politihkeste,
reerenasse sajhta maahtoeevtiedimmine viehkiehtidh
viehkine daajrehtimmieh bievnedh fylhkentjielti jih tjielti
barkoste faamoeulmiejgujmie. Vihkeles fylhkentjielth

jih staateles aejvieladtjh laavenjostoeh juktie tjieltide
viehkiehtidh gosse dah edtjieh faamoeulmide geehtedh.
Akte gamte viermie, gusnie sielth, jeatjah tjielth jih
organisasjovnh leah meatan, maahta learoem sjugniedidh
jih ektiebarkose skreejrehtidh. Reerenasse sajhta aaj
barkoem jaerhkedh indikatovrh evtiedidh gaajhkide
faamoeulmide. Tjuara dejtie sjiehtedidh dejtie regionaale
jih voenges tsiehkide, guktie fylhkentjielth jih tjielth mah
sijhtieh, maehtieh effektem jijtsh barkoste médledh.

1.2 Tjielke otnjege siebriedahkeevtiedeemman

Reerenasse sajhta fylhkentjielti jih tjielti
evtiedimmieraallam siebriedahkesne naennoestehtedh.
Daate sajhta jiehtedh aktem tjielke strategeles
otnjegem siebriedahkeevtiedeemman vedtedh, dej
regionaale jih voenges tsiehkiej mietie, ovmessie
aktdorh meatan vaeltedh jih byoégkeles barkoem jih
vierhkievierhtiedtnoem iktedidh. Regionaale jih tjielten
soejkesjimmie lea vihkeles dirregh juktie daam raallam
darjodh. Seamma tijjen reerenasse dam voenges
jijtiestavroem soejkesjimmesne nannoestahta. Daate
seejhta jiehtedh fylhkentjielth jih tjielth lissiehtamme
diedtem aadtjoeh juktie nasjonaale jih vihkeles regionaale
iedtjh gorredidh.

Doh regionaale jih tjielten soejkesjestrategijh aktem
politihkeles prioriteradimmiem soejkesjebarkoste
vedtieh, jih leah vihkeles dirregh juktie radtjoes
soejkesjimmiem vierhtijste gorredidh akten vihties
ulmien vooste. Tjieltesoejkesjen siebriedahkebielie
otnjegem vadta dan voenges siebriedahkeevtiedeemman,
jih viehkehte guktie nasjonaale jih regionaale

ulmieh leah sjiehtedamme dejtie voenges tsiehkide.
Konkretiseradimmie soejkesjijstie sjugniehtavva akten
hijven ektiedimmien tjirrh soejkesjen dahkoebielien

jih ekonomijesoejkesjimmien gaskem. Desnie diedte
biejesdvva jih desnie haksa soejkesjidie tjirrehtidh.
Soejkesjeprosessesne tjieltestavroeh nuepiem dadtjoeh
digkiedidh mejtie tjielten lea nuepie baetijen aejkien
haestemh oktegh daastodh, jallh mejtie tjielte buerebh
byoroe stuerebe jih veaksahkabpoe tjieltem bigkedh
kraannatjieltigujmie ektine.

Reerenasse veanhta akte bijjemes areaalestrategije
tjieltesoejkesjen siebriedahkebielesne maahta
viehkiehtidh guktie areaalesoejkesjh buerebelaakan
sjiehtieh siebriedahken daerpiesvoetide jih haestiemidie.
Dihte maahta viehkiehtidh guktie allesth vuarjasjimmie
dorjesdvva dan nasjonaale, regionaale jih tjielten
areaalepolitihken gaskem. Areaalestrategije aktem

guhkiebasse otnjegem vadta tjielten areaale- jih
vierhtiereeremasse. Dihte vihkeles juktie gaetie-,
areaale- jih foeresjimmiesoejkesjimmiem iktedidh,
jielemeevtiedimmiem eevtjedh, klijmagaasseluejhtiemidie
giehpiedidh, siebriedahkem klijmajarkelimmide
sjiehtedidh, sosijaale monnehks siebriedahkh sjugniedidh
jih unniedimmiem ientjijste jih eatnamistie giehpiedidh.

Akte orrestamme areaalebielie tjieltesoejkesjisnie aktem
verkebe gietedimmiem reguleradimmiesoejkesjijstie
vadta, jih arrojh jih jieleme stuerebe daajroem aadtjoeh
mij dvtese sjugniehtavva. Vihkeles fleksibiliteetem
soejkesjesysteemesne nuhtedh juktie soejkesjimmiem
dejtie regionaale jih voenges daerpiesvoetide sjiehtedidh
jih jienebh soejkesjh uvtedh goh daerpies.

Gellie fylhkentjielth jih tjielth tjdaanghkan biejesuvvieh
tsiengelen 1. b. 2020. Regionaale jih tjielten soejkesjimmie
lea vihkeles juktie ektie daajroevdaromem aadtjodh, jih
ektie otnjegem siebriedahkeevtiedeemman tjuvtjiedidh.
Regijovnereformine fylhkentjielth stuerebe strategeles
diedtem jih laavenjassh dadtjoeh jienebi politihkesuerkiej
sisnjeli, gaskem jeatjah kultuvremojhtesereereme,
kultuvre, jieleme jih maahtoe. Regionaale soejkesjimmie
sajhta dihte vihkeles dirrege arrodh juktie ulmieh

dejtie orre politihkesuerkide vihtiestidh, jih strategeles
otnjegem fylhkentjielti barkose vedtedh. Seamma

tijjen regionaale soejkesjh laavenjassine utnieh raerieh
vedtedh.

Reerenasse sajhta saemien gielide, kultuvrese jih
jieleme- jih siebriedahkejieliedasse aktem jearsoes
baetijem aejkiem vedtedh No6rjesne. Dam maahta
gaskem jeatjah gorredidh regionaale jih voenges
soejkesjimmien tjirrh dejnie saemiengieleldh
arrojedajvine, viehkine atnose saemien gielijste jih
dienesjijstie saemien gielesne sjiehteladtedh, jih
eadtjohkelaakan barkedh juktie daerpies saemiengieleldh
maahtoem daarrehtidh jih gorredidh.

1.3 Radtjoes jih daajroebaseradamme soejkesjeprosessh

Fylhkentjielth jih tjielth diedtem utnieh ihke soejkesjh
jih sjeejsjalimmieh aktem hijven jih orrestamme
daajroevaaromem jih daerpies soejkesjemaahtoem
utnieh. Vihkeles tjielth nuepide nuhtjieh aelhkiehtidh
jih radtjoestidh mejtie luhpiem aadtjeme darjodh

dej minngemes jaepiej soejkesje- jih bigkemelaaken
mietie. Joekoen dihte nuepie aktem ovjaehkemes
soejkesjeraeriestimmiem tjoodtjestidh joe
aalkoeboelhken, aalkoetjdaanghkoem nuhtjedh juktie
aktem akteraeresne jih daajroes soejkesjeprosessem jih

jeatjah reguleradimmiesoejkesjh sjugniedidh bielelen
tjoeredh ellies soejkesjegietedimmiem tjirrehtidh.
Daej aelhkiehtimmiej gaavhtan tjielth aktem stuerebe
fleksibiliteetem dadtjoeh hijven soejkesjevuekieh
gaavnedh.

Fylhkentjielti jih tjielti soejkesjimmie daside tsavtsa
bydgkeles jih privaate prosjeektide. Gosse ovmessie
krodhkembh sinsitnien vodste vuarjesje soejkesjimmesne,
dellie daerpies dasaradtjoesvoetem kroohkestidh dennie
tjidenghkies vuarjasjimmesne. Daate sajhta buerebe
mieriekrievenassh vedtedh don privaate jieliemasse,

jih viehkiehtidh monnehks bydgkeles beetnehvierhtieh
gorredidh.

Reerenasse tuhtjie vihkeles sjiehteladtedh guktie arrojh,
hahtjoe-aajhterh, organisasjovnh jih institusjovnh,
jijtievyljehke suerkie jih jieleme maehtieh meatan arrodh
soejkesjeprosessine. Daate maahta sjugniehtovvedh

jis soejkesjeprosesside aehpies dorje jih leah aelhkie
guarkedh, jih jis maanide jih noeride jih jeatjah daehkide
sjiehteladta mah eah buektehth rydktesth meatan
arrodh. Vihkeles saemien jedtjeladtjh dadtjoeh meatan
arrodh dejnie soejkesjeprosessine mah leah dej bijre.
Aareh jih hijven involveradimmie gorrede guktie
sjyohtehks daajroe jih vihkeles iedtjeladtjh vaajnoes
dorjesuwvieh. Daate sajhta buerebe vaaromem vedtedh
juktie iedtjeladtjide sinsitnien vddste vuarjasjidh jih
soejkesjimmiem naennoestehtedh goh demokrateles
areena. Daate sa&jhta aaj viehkiehtidh njieptjiem
ovvaantojne giehpiedidh, jih kvaliteetem soejkesjinie
lutnjedh.

Gosse hijven soejkesjeprosessh atna dellie
vuastalimmieh geahpanieh. Aareh involveradimmie
fylhkenadlmeste, jeatjah staateles aejvieladtjijste,
fylhkentjielteste jih Saemiedigkeste lea vihkeles juktie
nasjonaale jih vihkeles regionaale iedtjh tjielkestidh.
Dihte saejhta aaj viehkiehtidh bievnesh buektedh
siebriedahkefunksjovni bijre mah leah vaahresne,
vihkeles infrastruktuvren jih jeatjah vihkeles tsiehkiej
bijre. Akte ulmie ovvaantoeh mah dagke gaavnesieh
loetesuvvieh dan varke gaarede soejkesjeprosessine.

Reerenasse lea regionaale soejkesjeforumem
nannoestahteme gosse dam 66rnegem obligatovreles
dorjeme gaajhkine fylhkine. Forume akte vihkeles areena
juktie iedtjeladtjide tjielkestidh jih iktedidh regionaale

jih tjielten soejkesjinie. Dan avteste vihkeles tjielth
soejkesjeforumem eadtjohkelaakan nuhtjieh jih staateles
jih regionaale aejvieladtjh leah eadtjohkelaakan meatan.

Reerenasse tuhtjie joekoen vihkeles
vuastalimmiedejvieladtjh dam voenges demokratijem
krodhkestieh. Edtja ajve vuastalidh gosse daerpies juktie
nasjonaale jih vihkeles regionaale iedtjh gorredidh, gosse
govlesadteme jih vuarjasjimmie iedtji gaskem eah leah
illedahkem vadteme. Jis saejhta vuastalimmiejgujmie
baetedh dellie tjuara dejtie tjielkestidh jih buektedh
mierien avtelen. Reerenasse lea fylhkenalmide diedtem
vadteme iktedidh jih dagke aaj staateles vuastalimmieh
geerestidh tjielten soejkesjidie. Iktedimmie edtja buerebe
soejkesjh vedtedh akten hijven govlesadtemen tjirrh
staateles etaati gaskem, vaenebh vuastalimmieh vedtedh
jih varke loetesuvvieh prosessine.

1.4 Hijven tjirrehtimmie areaalesoejkesjijstie

Radtjoes soejkesjimmie gusnie ulmie lea soejkesjem
tjirrehtidh, gorresavva gosse sjajsjalimmieh

reaktoe soejkesjenjieptjesne vaaltasuwvieh, jih

leah veelelaakan sjiehtedamme daerpiesvoetese.
Reguleradimmiesoejkesjh mah tjieltesoejkesjen
areaalebieliem geehtieh, elliesvoetem jih guhkies
bigkemeboelhkem gorredieh jih daerpies mierieh
tjirrehtaemman vedtieh. Konsekvensesalkehtimmieh
jih vaahra- jih praasehkevoeteanalyjsh leah vihkeles
dirregh soejkesjeprosessese jih juktie raerieh veeljedh.
Hijven 66rnedimmie soejkesjeprogrammeste gorrede
salkehtimmieh jih tjirrehtimmiesoejkesjh leah
daerpiesvoetese jih soejkesjenjeaptjan sjiehtedamme.

Eadtjohks tjielth mah hijvenlaakan bigkijigujmie
laavenjostoeh, sijhtieh radtjoes aamhtesereeremem

jih hijven kvaliteetem hoksedh privaate
soejkesjeraeriestimmine. Nannoestamme soejkesjh
bdoremeslaakan tjirrehtamme sjidtieh gosse tjielte

akten hijven laavenjostose sjiehteladta bigkijigujmie
bigkemelatjkoej jih finansieradimmien bijre ektie
infrastruktuvreste. Daate joekoen vihkeles gellielaaketje
prosjeektine gusnie soejkesjeminie sadkehkabpoe bigkedh
jih jeatjahlaakan hammoedidh. Tjielti lea diedte nuekies
vierhtieh soejkesjegietedaemman laejkodh jih veanhtadihks
prosesside sjiehteladtedh mah tjieltesoejkesjem geehtieh.
Jis reguleradimmiesoejkesjeraeriestimmiem jih ohtsemem
mierieluhpiedimmien bijre seamma tijjen gietede dellie

dihte tjdenghkies tijjeatnoe bigkemeprosjeektide maahta
aenebe sjidtedh.

Juktie radtjoes tjirrehtimmiem gorredidh prosjeektijste
mah leah vihkeles nasjovnese, reerenasse lea dtnoem
lissiehtamme staateles areaalesoejkesijistie. Juktie
hijven prosessh &adtjodh jih siebriedahkenahtoem
prosjeektine lissiehtidh, dellie vihkeles fylhkentjielth
jih tjielth leah tjyolkehke sijjen daerpiesvoeti jih
prioriteradimmiej bijre aareh soejkesjimmesne. Daate

sinsitnien vooste vuarjasjidh dennie minngemosth
vihtiestimmesne siebriedahkeulmijste, mejtie staate
dorje. Vihkeles tjielth daagkeri stoerre prosjeektigujmie
areaalestrategijem guhkiebasse tjielkestieh jih, jis
daerpies, sijjen areaalesoejkesjh revideradieh. Barkosne
salkehtimmiejgujmie konseepteveeljemen bijre stoerre
staateles skaarvemidie, fylnkentjielte jih voenges aktéorh
edtjieh meatan vaaltasovvedh siebriedahkeulmide
vihtiestidh.

1.5 Lissiechtamme atnoe digitaale dirregijstie soejkesjimmesne

Digitaliseradimmien gaavhtan daajroevaaroemistie,
soejkesje- jih bigkemeaamhteseprosessijste jih
eeketransaksjovnijste, produktiviteete laessene

privaate jih bydgkeles suerkesne. Buerebe digitaale
soejkesjeregisteeri gaavhtan aelhkebe sjaedta
soejkesjebievnesh gaavnedh. Daerpies daatakvaliteetem
lissiehtidh jih buerebe vuekieh gaavnedh disse

maam jijtie maahta darjodh byégkeles daatine,
soejkesjeregisteerinie, matrihkelinie jih jeatjah ektie
registeerinie.

Vaajteles dtnoem digitaale dirregijstie lissiehtidh

guktie soejkesjeprosessh, soejkesjereektestimmie jih
areaalereereme buerebe jih radtjoesabpoe sjidtieh.
Daennie barkosne vihkeles dtnose vaeltedh aktem ektie
teknihkeles infrastruktuvrem jih daajroevdaaromem.
Daate tsihkestahta guejmieh mej bijre lea, dam daerpies
maahtoem jih orrestamme programmevaaroem utnieh,
jih daatah juekieh jih daatah sinsaetnan vedtieh.

Digitaliseradimmien jih digitaale dirregi gaavhtan
soejkesje proseessh maehtieh buerebe jih radtjoesdbpoe
sjidtedh. Atnoe digitaale vuekijste juktie dialovgem
arrojigujmie utnedh, maahta viehkiehtidh guktie

dah soejkesjeprosesside buerebelaakan guarkah jih
vielie meatan sjidtieh prosessine. Matrihkelem jih
digitaale soejkesje- jih teemadaatah aelhkieslaakan
gaavnedh lea akte krievenasse jis edtja soejkesje- jih
bigkemeaamhtesh digitaalelaakan gietedidh.

Staaten kaarhtevierhkie sjiehteladta guktie maahta
soejkesje- jih teemadaatah buerebelaakan gaavnedh
akten laavenjostoen tjirrh fylhkentjieltigujmie,
tjieltigujmie jih jeatjah staateles etaatigujmie dan
byogkeles kaarhtevaaromen bijre (DOK), guktie dihte
enn vielie maahta atnose vaaltasovvedh goh dirrege
soejkesjimmesne. DOK:n stoeredahke jih kvaliteete
ahkedh evtiesuvvieh. Daerpies fylhkentjielth jih tjielth
huksieh jijtsh daatah leah orrestamme jih dehpies
dorjesuvvieh almetjidie.

REERENASSEN VEANHTADIMMIEH

Fylhkentjielth jih tjielth EN:n faamoeulmieh
vaaroemasse biejieh siebriedahke- jih
areaalesoejkesjeemman.

Regionaale soejkesjh jih tjieltesoejkesjen
siebriedahkebielie atnasuvvieh juktie strategeles
otnjegem vedtedh siebriedahkeevtiedeemman, jih
soejkesjimmiem vielie veanhtadihks darjodh. Soejkesjh
geehtedh ekonomijesoejkesjimmesne.

Fylhkentjielth jih tjielth dasaradtjoesvoetem tjierteste
privaate jih byogkeles aktooride tjielten, fylhkentjielten
jih staateles daltesisnie soejkesjimmesne.

Tjielth vierhkievierhtide nuhtjieh mejtie soejkesje- jih
bigkemelaake atna juktie soejkesjimmiem radtjoestidh
jih aelhkiehtidh. Tjielth sjiehtedieh man veele soejkesjh
jih salkehtimmieh edtjieh drrodh daerpiesvoeten
mietie.

Tjielth radtjoes jih varke gietedimmiem privaate regule
radimmiesoejkesjeraeriestimmijste huksieh, jih hijven
soejkesjekvaliteetem huksieh viehkine aareh, tjielke
jih sjiehteles krievenassh vedtedh salkehtimmide jih
dokumentasjovnese.

Edtja ajve vuastalimmiem buektedh gosse daerpies
nasjonaale jih vihkeles regionaale iedtjh gorredidh,
gusnie aareh govlesadteme jih vuarjasjimmie iedtji
gaskem eah leah illedahkh vadteme.

Tjielth dam privaate eekereaktam soejkesjimmesne
krédhkestieh.

Fylhkentjielth tjielke daerpiesvoeth jih
prioriteradimmieh buektieh goh lahtestimmieh
salkehteemman konseepteveeljemen bijre stoerre
staateles fealadimmierdajvarimmide. Fylhkentjielth

jih tjielth naennoestamme staateles soejkesjh
vaaroemasse biejieh jijtsh soejkesjeemman.
Fylhkentjielth jih tjielth atnose vaeltieh digitaale
dialovgevuekieh jih sjiehteledtieh guktie aelhkie
sjeedta soejkesjedaatah gaavnedh digitaale
soejkesjeregisteerisnie, jih teemadaatah dennie
byogkeles kaarhtevaaroemisnie.

Tjielth digitaale dirregh atnose vaeltieh mij lea
eByggesak-standaarden mietie, juktie radtjoesabpoe
jih elliesdigitaale aamhtesegietedimmiem
bigkemeaamhtesijstie gorredidh.

Fylhkentjielth atnoem aeliedihks latjkojste vuarjasjieh
gaskemsh, juktie dam guhkiebasse barkoem dejstie
regionaale soejkesjijstie naennoestehtedh.

Tjielth areaalestrategijh darjoeh goh bielie
tjieltesoejkesjen siebriedahkebieleste, jih daejtie
vaaroemasse biejieh revisjovnesne tjieltesoejkesjen
areaalebieleste.

Tjielth barkoem soejkesjestrategijine prioriteradieh
juktie gorredidh soejkesjh leah orrestamme jih
baetijen aejkien daerpiesvoetide daastoeh, aaj gosse
tjielth tjdanghkan biejesuvvieh.

Fylhkentjielth jih tjielth soejkesjimmiem nuhtjieh
laavenjassh vuejnedh mejtie dadtjoeh tjielte- jih
regijovnereformen tjirrh ektiedimmesne jeatjah
siebriedahkelaavenjassigujmie.

Tjielth mah eah leah jijtjemse tjdanghkan
biejesovwveme, soejkesjimmiem nuhtjieh digkiedidh
mejtie sijjieh nuepieh utnieh baetijen aejkien
haestemh oktegh daastodh, jallh mejtie sijjieh byéroeh
jijtiemse kraannatjieltigujmie aktanidh.

Fylhkentjielth jih tjielth sjiehteledtieh juktie

saemien gielem, kultuvrem jih jielemevaaromem
naennoestehtedh soejkesjimmesne, gosse sjyohtehke.
Fylhkentjielth jih tjielth sijjen siebriedahke- jih
areaalesoejkesjimmiem darjoeh aktene orrestamme
daajroevaaroeminie, jih maehtieh daerpies
soejkesjemaahtoem reebledh.

Fylhkentjielte dam regionaale soejkesjeforumem
naennoestahta goh iktedimmieareena. Tjielth,
fylhkenalma, jeatjah staateles aejvieladtjh jih
Saemiedigkie forumem eadtjohkelaakan nuhtjieh juktie
varke tjielkelaakan bievnedh mij lea nasjonaale jallh
regionaale kré6hkemh fiereguhtene aamhtesisnie.

Veaksehks jih sjidtijes regijovnh jih
voenges siebriedahkh abpe laantesne

Akte monnehks trajjessiebriedahke lea jearohke

aarvoeh jih barkoesijjieh sjugniesuvvieh abpe laantesne.
Hijven mieriekrievenassh mah aktem gellielaaketje

jih gaahtjemevaejkeles jielemem sjugniedieh lea

joekoen vihkeles. Soejkesjimmie akte joekoen daerpies
vierhkievierhtie juktie sjiehteladtedh guktie voenges
jielemedarjombh jih barkoesijjieh sjidtieh. Fylhkentjielth

jih tjielth jeatjahtehtemasse, sjidtemasse jih orre
barkoesijjide skreejrehtieh gosse guhkies jih veanhtadihks
mierieh areaaleatnoen bijre vedtieh gaskem jeatjah
jielemegiehtelimmide, gosse innovasjovnese skreejrehtieh jih
barkoefaamoem huksieh sjyéhtehks maahtojne. Reerenasse
tuhtjie vihkeles sjidtemasse sjiehteladtedh fasseldimmesne
jih produksjovnese kruana jih monnehks jieliemisnie.

Klijmagaasseluejhtemh edtjieh nasjonaale jih
gaskenasjonaale ulmiej mietie geahpanidh. Akte vielie
iktedamme areaale- jih foeresjimmiesoejkesjimmie maahta
akte radtjoes vierhkievierhtie arrodh juktie luejhtemh
foeresjimmeste, bigkemistie jih energijeste giehpiedidh, jih
vaaromem biejedh lissiehtamme njammemasse skaajjeste
jih jeatjah laanteareaalijste. Klijmasjiehtedimmie lea akte
stoerre haesteme siebriedahkesoejkesjzamman tijjen
avtese. Daelie isvelihks heannadimmieh eatnamisnie
daamtajabpoe sjugniehtuvvieh, goh alvoes ebrie, dulvie jih
vaejroe. Daate stoerre haestemh vadta infrastruktuvrese jih
gaetide jih orre lissiebigkemasse.

Guktie maahta jijtiemse orrestidh jih jeatjahtehtedh
jijnjem jeerehte fylhki gaskem, men aaj fierhten fylhken
sisnjelen. Faantoe lea gaskem jeatjah jielemestruktuvre,
guktie sielth laavenjostoeh jih stoeredahke arrome-

jih barkoemaarhkedidie. Noorjen lea gellie naennoes
eksportesielth daan biejjien, joekoen jielemi sisnjeli

mah leah jearohke vierhtijste, industrije, maritijme
jielemh, fealadasse jih sdemies daajroeintenstijve
jielemh. Godleme jih mearoeburrie leah vihkeles jielemh
mearoegaedtien mietie. Daajroeintensijve jielemh,

goh finanse jih IKT, sjidteminie jih leah dajvahkommes
stoerrestaareregijovnine, joekoen dejviestaareregijovnesne.

Vaerie-, miehtjie- jih mearoedajvh leah vihkeles vierhtieh
monnehks jielemeevtiedimmien gaavhtan. Mearoeburrie,
mineraalejieleme, turisme jih jieleme mij lea jaartabarran
ektiedamme leah naakenh daejstie. Ulmie lea aktem vielie
daajroebaseradamme jih ellies reeremem areaalijste buekt-
iehtidh jih stuerebe veanhtadihksvoetem aadtjodh. Daerpies
buerebe soejkesjetjielkestimmiejgujmie, jih iktedimmiem
utnedh aejvieladtji jin laaki gaskem guktie maahta akten
monnehks sjidtemasse sjiehteladtedh. Daate aaj faamosne
dejtie dajvide laantesne gusnie almetjh barrode arroeh.
Jarkelimmieh areaaleatnosne leah daan biejjien dihte vihkie-
lommes tsevtsemefaktovre eatnemen gellievoetese eatna-
misnie, jih vihkeles kultuvrehistovrijen aarvoej gaavhtan.
Gellie skilkehtassh mah fiereguhtene haeresne smaave vaaj-
noeh, maehtieh tjdanghkan stoere ndake effektem utnedh.

2.1 Jielemeevtiedimmie vaaromem vadta trajjesvoetese

Fylhkentjielth jih tjielth aktem vihkeles diedtem utnieh
juktie ektiebarkose skreejrehtidh jeatjahtehtemasse,
sjidtemasse jih evtiedeemman. Arrojh, jielemeaktoérh,
tjielth, daajroebyjresh, institusjovnh jih organisasjovnh
leah vihkeles meatanspielijh daesnie. Guhkies jih
veanhtadihks mierieh areaaleatnoen bijre tjielteraasti
daaresth leah akte krievenasse jis edtja sjidtemenuepide
jih evtiedimmienuepide nuhtedh. Reerenasse tuhtjie
vihkeles hijven mieriekrievenassigujmie grinderidie jih
smaave jih gaskestoerre sieltide, guktie aelhkebe jih
jearsoesabpoe sjaedta orre barkoesijjieh sjugniedidh.
Soejkesjimmien tjirrh fylhkentjielte mieriekrievenasside
sjiehteladta mah leah vihkeles jieliemasse, goh nuekie
areaale, foeresjimmie, dotkeme, 66hpehtimmie jih
maahtoe.

Reerenasse sajhta lissiehtamme aarvoesjugniedaamman
jih innovasjovnese sjiehteladtedh mah regionaale

jih voenges vierhtieh abpe laantesne vaaroeminie
utnieh. Dan avteste vihkeles fylhkentjielth jih tjielth
sjiehteledtieh ihke jielemeaktd6rh, iedtjeorganisasjovnh
jih suerkieaejvieladtjh leah eadtjohkelaakan meatan
soejkesjeprosessine, jih lissiehtamme laavenjostose
sjiehteledtieh jielemen jih daajroebyjresi gaskem dejnie
suerkine gusnie regijovne lea njueniehkisnie. Vuekie
«Smart spesialisering» jih laavenjostoe sieltigujmie jih
dotkemeinstitusjovnigujmie maehtieh vdaroemasse
biejesovvedh daan barkose.

Reerenasse saejhta evtiedeemman skreejrehtidh

jielijes voenges siebriedahkijste abpe laantesne,
sjidtemefaamoen, seammavydrtegs jieledetsiehkiej

jih monnehks regijovni tjirrh. Regijovnereforme
fylhkentjieltide naennoestahta goh jielemepolitihkeles
aktoore. Laavenjassh sertiesuvvieh juktie tjyolkehkabpoe
barkoejuekemem vedtedh staaten jih fylhkentjielten
gaskem. Fylhkentjielti lea diedte 66rnegi avteste

mah nasjonaale perspektijvem jih nasjonaale
gaahtjemeareenah krievieh, jih mah daajroejuekemem
jih laavenjostoem suerkiej daaresth gorredieh abpe
laantesne.

Regijovnereformine fylhkentjielte aktem lissiehtamme
diedtem aadtje gorredidh arrojh dam maahtoem
utnieh man mietie siebriedahke jih jieleme gihtjieh.
Daate koordineradimmiem jih involveradimmiem
tsihkestahta tjieltijste, fylnkenalmeste, 66hpehtimmie-,
barkoemaarhkede- jih jielemeaktdorijste suerkiej

jih reeremenjieptjiej daaresth. Fylhkentjielth aaj
aktem stuerebe diedtem integreradimmiesuerkesne
dadtjoeh, daan nuelesne gorredidh baatarajjah jih
sijsevaanterdajjah dam daerpies lierehtimmiem
dadtjoeh mij dejtie regionaale barkoedaerpiesvoetide
sjeahta.

2.2 Siebriedahke vuelege luejhtemigujmie, mij lea jearsoes
jih sjiehtedamme klijmajarkelimmide

Juktie jieledevaaromem jih eatnemen gellievoetem
baetijen aejkien boelvide gorredidh siebriedahke

tjuara jorkesidh akten siebriedahkese vuelege
luejhtemigujmie, jih jijtjemse akten jarkelamme klijmese
sjiehtedidh. Fylhkentjielth jih tjielth aktem vihkeles
rdallam utnieh daennie barkosne. Daate stuerebe
tsdatskelesvoetem kreava, jih radtjoesabpoe areaale- jih
siebriedahkesoejkesjimmie vihties ulmien vodste, goh
aarebi.

Reerenasse ulmine atna luejhtemem klijmagaassijste
giehpiedidh mah eah leah kvotese viedteldihkie,
unnemes 45 proseentigujmie 2030 avtelen,
viertiestamme 2005-njieptjine, jih siebriedahkine
sjidtedh vuelege luejhtemigujmie 2050 avtelen. Daate
joekoen stoerre ulmieh. Jalhts ekonomije leessene

jih arrojeveahka leessene, dellie Noorjen tjdenghkies
energijedtnoe naa jiebne orreme dej minngemes jaepiej,
jih luejhtemh klijmagaassijste nahkedeminie. Akten ellies
energijepolitihken tjirrh reerenasse sajhta viehkiehtidh
guktie fasseldimmiejearsoesvoete, jielemeevtiedimmie
jih radtjoesabpoe jih klijmavietsieldbpoe energijedtnoe
sjeedta. Reerenasse lea orre krievenassh dorjeme mah
edtjieh vielie energijeradtjoes jih klijmavietseles gaetieh
vedtedh.

Fylhkentjielten jih tjielten soejkesjimmie lea vihkeles
juktie luejhtemidie klijmagaassijste jih energijedtnoem
giehpiedidh. Sjaejsjalimmieh lokaliseradimmien,
bigkemevuekien jih gaetiehammoedimmien bijre,
infrastruktuvreste jih dienesjijstie, maehtieh luejhtemh
jih energijedtnoem tsevtsedh guhkiem avtese. Dan
avteste tjoerebe joe daelie ulmiem kroohkestidh akten
siebriedahken bijre vuelege luejhtemigujmie jaepien
2025. Skaajjh jih pluevieh jeatjah atnose nuhtjedh
klijmagaasseluejhtemh sjugnede, jih ndake konsekvensh
eatnemen gellievoetese jih ekosysteemedienesjidie
vadta. Gosse jaartaburrien areaalh jeatjah dtnose
vaaltasuwvieh, dellie maahta stuerebe deadtove sjidtedh
orre karbovnerajhkoes areaalh sjidtedehtedh, goh
skaajje jih pluevie. Radtjoes areaaleatnoe jih hijven
iktedimmie foeresjimmiesysteemine leah vihkeles juktie
jarkelimmiem daastodh akten siebriedahkese vuelege

luejhtemigujmie. Reerenasse s66kes arromesijjieh, orre
hammoedimmiem jih orre dtnoem daaletje gaetijste
daarjohte.

Jalhts veartene buektehte luejhtiemidie giehpiedidh,
klijmajarkelimmieh sijhtieh eatnemem jih
siebriedahkem tsevtsedh dovne deniebasse jih
guhkiebasse. Jarkelimmieh klijmesne laejhtehkslaakan
infrastruktuvrem, jielemem, eatneme- jih
kultuvrebyjresem jih arroji healsoem tsevtsieh. Daate
orre haestemh soejkesjiamman vadta, jih aktem

orre vaahra- jih pradsehkevoeteguvviem vadta.
Vihkeles fylhkentjielth jih tjielth orrestamme daajroem
nuhtjieh dej veanhtadamme klijmajarkelimmiej bijre,
jih konsekvensi bijre dejstie jarkelimmijste sijjen
soejkesjimmesne. Voenges daajroe sajhta nasjonaale
jih regionaale daatah lissiehtidh. Gosse konsekvenside
klijmajarkelimmijste soejkesjeprosessine vuarjesjeminie,
reerenasse veanhta jolle alternatijvh nasjonaale klijma-
aerviedimmijste edtjieh vaaroemasse biejesovvedh
barkose klijmasjiehtedimmine. Daate lea veelebelaakan
tjielkestamme bihkedaejjine jih fierhten fylhken
klijmaprofijline. Vihkeles orrestamme daajroe eko-
systeemi vihkelesvoeten bijre klijmasjiehtedeemman
atnose vaaltasavva, vuesiehtimmien gaavhtan gosse
raajvarimmieh soejkesjeminie mah edtjieh dulviem

jih gajhkoem giehpiedidh. Eatneme goh lovves dajvh,
pluevieh, jeanoegaedtieh jih skdajje maahta effektide
klijmajarkelimmijste giehpiedidh, jih dagkeres eatneme
lea vihkeles vaarjelidh areaalesoejkesjimmesne.

Daajroe siebriedahken praasehkevoeten bijre atnasavva
juktie ulmieh biejedh akten klijmasjiehtedamme

jih jearsoes siebriedahkeevtiedeemman. Dam edtja
darjodh dovne riejriesvoetesoejkesjimmien tjirrh
sivijlevaarjelimmielaaken mietie, jih siebriedahke- jih
areaalesoejkesjimmesne. Vihkeles areaalesoejkesjh
aktem daajroevaaromem betnesne utnieh mah
gaajhkh vaahrah jih praasehkevoeth tjielkestieh, daan
nuelesne eatnemevaahrah jih klijmajarkelimmieh,
giehtelimmievaahra jih konsekvensh gosse vihkeles
siebriedahkefunksjovnh eah juhtieh.

2.3 Eadtjohks reereme eatneme- jih kultuvremojhteseaarvojste

N&orjen leah stoerre eatneme-, alkoejielede- jih
kultuvremojhteseaarvoeh mejtie leah vihkeles vaarjelidh,
nasjonaale jih gaskenasjonaale ulmiej mietie. Akte
soejkesjimmie guhkiebasse aarvojde gorrede, jih akten
monnehks evtiedeemman sjiehteladta fealadasseste jih
jeatjah vierhtiebaseradamme jieliemijstie.

Areaalejarkelimmieh leah dihte vihkielommes
tsevtsemefaktovre hdvhtadamme eatnamasse
Noorjesne daan biejjien. Vihkeles tjielth jih fylhkentjielth
vuarjasjieh guktie eatnemegellievoete sajhta jorkesidh
dan tjdenghkies leavloen mejtie. Dan sisnie aaj
ekologeles jih eatnemeligke ektiedimmieh kréohkestidh
tjielte- jih fylhkenraasti daaresth. Dajvh vaarjelidh
gusnie ahtoeh edtjieh veasodh lea vihkeles ekosysteemi
gaavhtan jih pollineradimmien gaavhtan laanteburrien
sjeedtojste. Reerenasse tuhtjie joekoen vihkeles
havhtadamme eatnemem vaarjelidh, jih ekosysteemide
gorredidh. Tjielth aktem joekoen stoerre diedtem utnieh
dejnie viehkiehtidh sijjen soejkesjimmesne, gaskem
jeatjah viehkine vaeljehke eatnemesdarhth gorredidh
eatnemegellievoetelaaken mietie.

Stuerebe, iktemierien eatneme- jih alkoejielededajvh
vaeresne jih miehtjesne, jih bijjemes kruana struktuvre
leah jearohke aktede guhkiebasse gorredimmeste

jih reeremistie. Regionaale jih gasketjielten soejkesjh
maehtieh nuhteligs dirregh arrodh daesnie. N6orjen akte
sjiere diedte gedtiem jih dan jielededajvh vaarjelidh goh
akte nasjonaale diedteaarhte. Daate dorjesavva gaskem
jeatjah regionaale soejkesji tjirrh vaeride gedtiejgujmie
jih jeatjah tjielten jih regionaale soejkesjimmesne.

Tjaetsiederieh leah akte vihkeles bielie n66rjen
eatnamistie jih vihkeles healsoen, jieledekvaliteeten

jih jielemen gaavhtan. Lissiehtamme deadtove
tjaetsiederide jih dajvide tjaetsiederiej lihke
deerjeldahkeste jih skilkehtassijste, stoerre krievenassh
soejkesjeemman beaja. Reerenasse tuhtjie vihkeles
regionaale jih tjielten soejkesjh tjaetsiederiej atnoe- jih
vaarjelimmieaarvoeh krodhkestieh jih aaj dulvievaahram,
haavtarostemem jih vaejroem krédhkestieh.

Regionaale tjaetsiereeremesoejkesjh
tjaetsiemieriedimmien mietie edtjieh viehkiehtidh hijven
byjresem tjaetsieaerine jaksedh, jih dan maenngan

dam hijven byjresem tjdadtjoehtidh. Reerenasse
tjierteste hijven ektiedimmie dej fylhkentjielti, tjielti

jih suerkieaejvieladtji gaskem mej bijre lea, lea

vihkeles juktie hijven regionaale soejkesjh dadtjodh.
Tjielth viehkiehtieh hijven byjresem sjugniedidh
tjaetsiederine jih tjaetsiederiej mietie raajvarimmie;

jih hijven areaalereeremen tjirrh. Nasjonaale
bihkedassh leah vadtasovveme juktie dejtie regionaale
tjaetsiereeremesoejkesjidie orrestidh. Vaeljehke
fylhkentjielth diedtem utnieh daam barkoem 6drnedidh,
jih tjielte akte vihkeles aktoore jih dajvaladtje daennie
prosessesne.

Vihkeles tjaetsiegaavnoeh, mah tjaetsiegaaltijinie
atnasuvvieh, deerjehtimmien vooste vaarjelidh olles
ovvaantoeh utniji gaskem sjidth, jih guktie arrojh nuekies
jearsoes jovkemestjaetsiem utnieh. Tjaetsiegaaltijh
gorredidh mah jovkemestjaetsine atnasuwvieh,

jih areaalem gorredidh infrastruktuvrese tjaatsan

jih saelsietjaatsan lea akte vihkeles bielie tjielten
soejkesjijstie.

Kultuvremojhtesh jih kultuvrebyjresh leah ektie
aevhkieh mejtie eah gaaredh orrestidh, jih dah maehtieh
vaaromem vedtedh ekonomeles, sosijaale, kulturelle jih
byjreseligke evtiedeemman. Orre atnoe dehtie histovrijes
gaetieveahkeste maahta aaj stoerre aevhkine sjidtedh
klijmese. Areaalejarkelimmieh jih jarkelamme atnoe leah
naakenh dejstie vihkielommes tsevtsemefaktovrijistie
kultuvremojhtesidie jih kultuvrebyjresidie N6orjesne.

Fylhkentjielth jih tjielth aktem vihkeles raallam utnieh
kultuvreaerpiem vaarjelidh goh akte vierhtie daajrose,
daajresasse, atnose jih orre atnose.

Reerenassese lea vihkeles evtiedimmie gaetie-,

haehtjoe- jih jielemedajvijste mearoegaedtiedajvesne
ektiedimmesne vuajnelge eatneme- jih
kultuvrebyjresinie, alkoejieliedinie, eatnaminie jih
siejhme almetji iedtjigujmie. Mearoegaedtien mietie akte
100 meeterh gamte dajve gusnie ij leah luhpie bigkedh
jis tjielte ij aktem jeatjah bigkemeraastem vihteste sov
soejkesjisnie. Tjielth jijtjh bigkemeraastem vihtiestieh
tjaetsiederiej mietie sijjen soejkesjinie.

Fylhkentjielth jih tjielth aktem vihkeles raallam

utnieh vearteneaerpiekonvensjovnem illedh.

Doh nddrjen vearteneaerpiedajvh edtjieh hijven
vuesiehtimmieh arrodh guktie akte ellies eatneme- jih
kultuvremojhtesereereme dorjesavva.

2.4 Vierhtiebaseradamme jielemeevtiedimmie

Dihte vierhtiebaseradamme jieleme lea sjidteminie
jih stoerre daarjoeh vadta dan nasjonaale
aarvoesjugniedeemman.

Godleme jih mearoeburrie

Noorje edtja akte mearoenasjovne arrodh mij

lea njueniehkisnie, jih mearoebaseradamme
aarvoesjugniedimmie lea vihkeles fasseldimmien
gaavhtan abpe mearoegaedtien mietie. Stoerre

nuepie daate maahta vielie sjidtedidh jih reerenasse
sajhta viehkiehtidh dam buektiehtidh. Seamma tijjen
dajvh mearoegaedtien mietie leah vihkeles gellie
iedtjeladtjide mah sdemiesmearan joekehts iedtjh
utnieh. Goh jielemegiehtelimmie, foeresjimmie,
heerredimmie- jih riejriesvoeterdajvarimmie,
vaarjelimmiesuerkie, rekreasjovne, alkoejielede,
eatnemebyjrese, eatneme jih kultuvremojhtesh. Atnoe
mearoeareaalijste lea laessanamme, jih daerpies buerebe
areaalesoejkesjigujmie aktine regionaale jih gasketjielten
perspektijvine. Reerenasse tuhtjie vihkeles akte
iktedimmie sjugniehtavva aejvieladtji jih laaki gaskem
soejkesjebarkoen tjirrh. Orre daajroen jih digitaale
dirregi gaavhtan fylhkentjielth jih tjielth aktem buerebe
vaaromem soejkesjimmesne dadtjoeh.

Reerenasse sajhta sjiehteladtedh guktie lissiehtamme
aarvoesjugniedimmie jih vielie barkoesijjieh sjeedta
mah mearoen vierhtieh vaaroeminie utnieh, jih

akten veanhtadihks jih monnehks sjidtemasse
biepmehtimmiejieliemisnie. Reerenasse aaj barkoem
raajnes mearoen avteste prioriterede jih akten
evtiedimmien avteste mearoeburreste mij dienestem
vadta. Fylhkentjielten jih tjielten soejkesjimmie lea

vihkeles juktie go6leme- jih mearoeburrien guhkiebasse
areaaledaerpiesvoeth gorredidh, seamma tijjen goh
jeatjah siebriedahke- jih byjreseiedtjh gorresuvvieh.

Saemien iedtjh edtjieh soejkesjimmesne mearoesaemien
dajvijste gorresovvedh. Vihkeles fylhkentjielth jih tjielth
laavenjostoeh jielieminie jih staateles aejvieladtjigujmie
juktie monnehks vuekieh jih hijven iktedimmiem
gaavnedh soejkesje- jih bigkemelaaken jih suerkielaaki
gaskem. Edtja areaalh ovmessie sdarhts akva-kultuvrese,
aaj tseegkeldahkh mejtie gadarede sertedh, tjielkestidh
regionaale jih tjielten soejkesji tjirrh. Daesnie vihkeles
evtiedimmiem orre teknologijeste jih orre sdarhts
mearoeburrie-installasjovnh krédhkestidh, daan
nuelesne mearoeburrie mearoegaedtien alkolen. Dan
gaavhtan orre dajvh maehtieh atnose vaaltasovvedh.

Laanteburrie

Laanteburrie jih miehtjievierhtieh leah vihkeles
beapmoe- jih sjaedtoeproduksjovnen, arromen jih
kultuvreeatnemen gaavhtan jih vdaromem vedtieh
orre, kruana jieliemidie. Stoerredigkie aktem

ulmiem nannoestamme mij jeahta dihte fierhten
jaepien orre atnoe ientjijste edtja vuelelen 4000
dekaarh arrodh eannan 2020, dan orrestamme
jaartavaarjelimmiestrategijen mietie. Seamma tijjen
aarvoesjugniedimmie jaarta- jih skaajjeburresne edtja
laessanidh. Skaajje maahta positijve klijmaaevhkieh
vedtedh juktie dihte CO, baejjese vaalta jih karbovnem
veadta moeredtnoen tjirrh, jih akte stoerre
aarvoesjugniedimmienuepie gaavnese skaajjesne jih
moerejieliemisnie. Aaj akte ulmie gihtjemem lissiehtidh
kruana, moerebaseradamme dorjesi mietie jih orre,

kruana jieliemidie sjiehteladtedh jaartaburrien jih
skaajjeburrien sisnjeli.

Reerenasse veanhta vihkeles fylhkentjielth jih tjielth
sijjen soejkesjinie lissiebigkemevuekieh vuarjasjieh
mah laanteburrien jielemevaaromem gorredieh,

jih jeatjah atnoem ientjijste giehpiedieh. Soejkesjh
bydroeh guhkiebasse raasth giesedh gaskem staare- jih
voenedajvh jih stoerre jih iktemierien laanteburrie-,
eatneme- jih alkoejielededajvh.

Baatsoe

Vihkeles eatnemevaarome saemien kultuvrese jih
gielese, jielemeevtiedeemman jih siebriedahkejieliedasse
gorresavva. Baatsoe akte jieleme mij lea jearohke
dajvijste, jih gellene lehkesne eevre daerpies juktie
saemien gielem jih kultuvrem evtiedidh. Soejkesjimmien
laavenjasse sajhta arrodh kr66hkemem baatsose
vuarjasjidh jeatjah siebriedahkeiedtji vodste. Tjuara
summem vuartasjidh dejstie daaletje jih soejkesjamme
orre raajvarimmijstie dajvesne jih mah konsekvensh
daate baatsose vadta. Gosse atnoem areaalijste

jarkele, dellie lea vihkeles baatsoen iedtjh jeatjah
siebriedahkeiedtji vdoste vuarjasjidh, jih pryévedh
vuekieh gaavnedh mah ihkuve giehpiedimmiem
areaalijste gaertjiedieh jih lissie sturremh baatsose.
Baatsoen areaalh tjielte- jih fylnkenraasti daaresth
juhtieh, jih regionaale jallh gasketjielten soejkesjh
maehtieh dan avteste sjiehteles arrodh juktie baatsoen
areaalh tjielkestidh.

Fealadasse jih haehtjoeh

Vaerie- jih miehtjiedajvh Nodrjesne leah dajvh raejhkoes
vierhtiejgujmie, jih leah vihkeles produksjovnedajvh
laantebarran, baatsose, energijeproduksjovnese,
fealadassese jih mineraalebovresjzamman. Dah leah
dajvh gusnie kreekh jih sjaedtoeh jielieminie, dah

leah gellielaaketje sjiere dajvh, jih leah frydjstehks

dajvh alkoejieliedasse, hahtjojde jih eatneme- jih
kultuvreaerpiebaseradamme fealadassese. Reerenassen
ulmie lea aarvoesjugniedimmiem nannoestehtedh
mah leah eatneme- jih kultuvremojhteseaarvojde
baseradamme, seamma tijjen goh vierhtieh baetijen
aejkien boelvide gorresuvvieh.

Sjidteme fealadassesne jih lissiehtamme atnoe haehtjojste
vaaromem vedtieh voenges sjidtemasse jih barkoesijjide,
evtiedimmine infrastruktuvreste jih dienesjefaalenassijste
mah aaj aevhkine sjidtieh arrahalmetjidie. Haehtjoeh jih

turistemaalh gelliej guessiejgujmie saejhta aaj jiehtedh
lissiebigkeme, foeresjimmie jih fealadimmie, jih eatneme-
jih alkoejielededajvh napkoeh. Vihkeles dagkerh tsiehkieh
meatan vaaltasuwvieh soejkesjimmesne, jih guktie
lissiehtamme darjoemidie sjiehteladta monnehks mieriej
sisnjeli.

Gosse daaletje haehtjoedajvh sadkehkabpoe
bigkesuwvieh, dellie ij dan stoerre deadtove sjidth
eatneme- jih alkoejielededajvide. Reerenasse tuhtjie
vihkeles bigkeme dorjesavva naembhtie guktie kvaliteete
dajvine gorreséwva. Alkoejieleden, eatnemen jih
eatnemen gellievoeten gaavhtan lea vihkeles orre
haehtjoedajvh uvtedh skaajjeraasten bijjelen. Iktemierien
kruana struktuvrh, jih bigkedh naemhtie guktie haehtjoeh
jih infrastruktuvre hijvenlaakan eatnamisnie sjiehtieh

lea vihkeles. Aaj vihkeles stuerebe iktemierien dajvh
vaarjelidh gusnie ij naan haehtjoeh, dejnie vaerine gusnie
stoerre deadtove areaalide. Regionaale jih gasketjielten
soejkesjimmie maahta lissiebigkemenuepide jih
strategijide tjielkestidh tjielteraasti daaresth. Vihkeles
guhkiebasse bigkemeraasth vuarjasjidh guevteli

vooste, jih jeatjah vihkeles laanteburrie-, eatneme- jih
alkoejielede- jih baatsoedajvh.

Mineraalevierhtieh

Noorjen leah vihkeles mineraalevierhtieh mah

maehtieh vaaromem vedtedh aarvoesjugniedeemman

jih barkoesijjide. Regionaale jih tjielten soejkesjimmie

lea akte vihkeles dirrege juktie baahtsemem
mineraalegaavnojde gorredidh mah maehtieh
sjyohtehke arrodh baetijen aejkien nuhtemasse, seamma
tijjen goh byjrese- jih siebriedahkem krééhkeste.
Mineraalenuhteme aktem guhkies tijjeraastem atna,

jih daerpies stuerebe daajrojne guktie avtese sjaedta
skaarvemigujmie, nuhteminie jih sjeakoeminie.

Vihkeles navradahkh bigkemasse (gearketjh, gruvse jih
saedtie) bigkeme- jih tseegkeldahkide olkese vaeltedh
mah aenehks foeresjimmiegahkoeh jih giehpiedamme
klijmagaasseluejhtemh utnieh. Hijven soejkesjimmie
maahta dejnie viehkiehtidh. Lissine vihkeles gearketjh,
gruvse jih saedtie hijven kvaliteeteste orresistie
atnasuvvieh goh navradahke bigkemisnie, gosse nuepie
gaavnese. Daate maahta deadtovem giehpiedidh
gruvse- jih gearketjevierhtide mah leah staari lihke, jih
foeresjimmiedaerpiesvoetem daejstie mineraalijste
giehpiedidh. Akte ellies vuarjasjimmie guktie edtja daejtie
maasside soejkesjimmesne gietedidh maahta akte
nuhteligs vierhtievierhtie arrodh juktie dam tjielkestidh.

REERENASSEN VEANHTADIMMIEH

Fylhkentjielth jih tjielth tuhtjieh joekoen vihkeles
barkedh luejhtiemidie klijmagaassijste giehpiedidh,
aaj luejhtemh areaaleatnoejarkelimmijste,

vielie radtjoes energijeatnoe jih byjresevietseles
energijejeatjahtehteme. Orrestamme daajroe
veanhtadamme klijmajarkelimmiej jih konsekvensi bijre
soejkesjimmesne dtnasavva.

Fylhkentjielth jih tjielth tuhtjieh joekoen vihkeles
klijmasjiehtedimmiem jih siebriedahkejearsoesvoetem
kroohkestidh sijjen soejkesjimmesne, jih vaaroemasse
biejieh doh jolle alternatijvh dejstie nasjonaale
klijmaaerviedimmijste tijjen avtese. Vaahra- jih
praasehkevoeteanalyjh vdaroemasse biejesuvvieh
soejkesje- jih bigkemeaamhtesegietedaemman.
Fylhkentjielth jih tjielth aarvoesjugniedeemman jih
jielemeevtiedemman sjiehteledtieh gaajhkine bieline
laanteste, jih skreejrehtieh jih evtiedieh sielth jih
jielemebyjresh guktie dah vaajnoes sjidtieh nasjonaale
jih gaskenasjonaale sijjesne.

Fylhkentjielth jih tjielth kruana jarkeleemman,
innovasjovnese, jih jieniebidie orre barkoesijjide jih
akten feerhmeles barkoejieliedasse skreejrehtieh,

jih nuekie vierhtieh laejkoeh mah siebriedahken
daerpiesvoeth gorredieh.

Fylhkentjielth diedtem vaeltieh dan regionaale
maahtoepolitinken avteste jih sjiehteladta guktie nuekie
maehteles jih sjyohtehks barkoefaamoe gadavnese,
gaskem jeatjah orrestamme regionaale soejkes;ji tjirrh.
Fylhkentjielth baataraejjaj jih sijsevaanterdaejjaj
lierehtimmiedaerpiesvoeth gorredieh mah leah
sjiehtedamme dan barkoefaamose maam regijovne
daarpesije.

Fylhkentjielth jih tjielth identifiseradieh jih kré6hkestieh
vihkeles eatnemegellievoetem, alkoejielededajvh,
bijjemes kruana struktuvrem, kultuvrehistovrijes
aarvoeh, kultuvrebyjresh jih eathnemem
soejkesjimmesne. Dah tjdenghkies konsekvensh
krédhkestieh.

Fylhkentjielth jih tjielth areaaledtnoem vuarjasjieh
mearoegaedtiebealam jih jaevriebealam jih
tjaetsiederine jih tjaetsiederiej mietie aktene ellies

jih guhkiebasse perspektijvesne, jih sjierelaakan
eatnemegellievoetem, kultuvrebyjresh, dlkoejieledem,
eatnemem jih jeatjah siejhme iedtjh kr66hkestieh.
Fylhkentjielth jih tjielth n66rjen vearteneaerpiedajvh
evtiedieh goh uvtemes vuesiehtimmieh dan bééremes
praksise eatneme- jih kultuvremojhtesereeremen
sisnjelen areaalesoejkesjimmien tjirrh.

+ Fylhkentjielth jih tjielth jovkemetjaetsiegaaltijh
krodhkestieh jih vaarjelieh sijjien soejkesjimmesne
juktie daarpoem giehpiedidh jovkemetjaetsiem
reejnedh.

* Fylhkentjielth jih tjielth nuekie areaalh lzejkoeh

vaajteles sjidtemasse biepmehtimmie- jih

mearoeburriejieliemisnie orrestamme soejkes;ji tjirrh,
mah aaj byjresem jih jeatjah siebriedahkeiedtjh
krodhkestieh. Strategijh juktie mearoeburriem
evtiedidh mearoegaedtien alkolen aaj meatan dejnie
soejkesjinie.

Fylhkentjielth jih tjielth lissiehtamme

aarvoesjugniedeemman jih orre kruana jieliemidie

sjiehteledtieh jaarta- jih skaajjeburrien sisnjelen.

Fylhkentjielth jih tjielth vihkeles jaartaburriedajvh

jih kultuvreeatnemh laanteburresne gorredieh

guhkiebasse bigkemeraasti tjirrh. Edtja

bigkemevuekieh, mah maehtieh atnoem ientjijste
giehpiedidh, dan nasjonaale jaartavaarjelimmieulmien
mietie vuarjasjidh.

Fylhkentjielth jih tjielth tuhtjieh vihkeles

eatnemevaaromem vaarjelidh saemien kultuvrese

jih jielemeevtiedeemman. Soejkesjimmie baatsoen

areaalh gorrede, seamma tijjen goh baatsoem jeatjah

siebriedahkeiedtji vooste vuarjesje.

+ Fylhkentjielth jih tjielth akten monnehks evtiedemman

vaerine jih miehtjesne sjiehteledtieh, jih stoerre

tsdatskelesvoetem dajvi vooste utnieh gusnie stoerre
bigkemedeadtove. Daate dorjesavva gaskem jeatjah
gosse guhkiebasse bigkemeraasth vihteste.

Fylhkentjielth jih tjielth sjiehteledtieh guktie

pollinereden dhtoeh hijven jielededajvh utnieh

soejkesjimmien jih areaaleatnoen tjirrh.

Fylhkentjielth jih tjielth vinkeles mineraale gaavnoeh

sijjen soejkesjinie gorredieh jih nuhtemem vuarjasjieh

byjresen jih jeatjah siebriedahkeiedtji vooste.

Bigkemenavradahkh reebledh jih dejtie voorhkedh

aktene regionaale perspektijvesne vuajnelge.

Monnehks areaale- jih

foeresjimmieevtiedimmie

Reerenasse sajhta jaerhkedh fealadimmienedtem
vijriedidh abpe No6drjesne. Akte hijven
foeresjimmiesysteeme lea joekoen vihkeles akten
daajbaaletje siebriedahkese, jih akte vihkeles bielie
lissiebigkememaodnsteristie jih staareevtiedimmeste.
Vihkeles foeresjimmiesoejkesjimmiem aktanidh dejnie
jeatjah staare- jih areaalesoejkesjimmine. Reerenasse
saejhta foeresjimmiesysteemem evtiedidh guktie

aelhkebe sjeedta feeledh jih vaaroeh foeresjidh, jih
feelemetijje almetjidie jih vaarojde geahpene abpe
laantesne, jih mij ovlahkojde giehpede nullvisjovnen
mietie, jih klijmagaasseluejhtembh jih jeatjah negatijve
byjresekonsekvensh giehpede. Daelie barkeminie aktem
balaansem dadtjodh dej golme foeresjimmiepolitihkeles
ulmiej gaskem.

3.1 Nennoestahteme jarngesijjieevtiedimmie

Areaaleradtjoesvoeten jih giehpiedamme
klijmagaasseluejhtemi jih staaregeerjehtimmien
gaavhtan, reerenasse veanhta vihkeles lissiebigkemasse
sjiehteladtedh kollektijve jarngesijjiej bijre staarine

jih voenine. Dihte sajhta aaj maehtedh vaaromem
nannoestehtedh jielijes staaride, lissiehtamme
kollektijvefealadeemman, jih dejtie mah sygkeldieh jih
vaedtsieh. Reerenasse ulmine atna kollektijvevalkese
edtja fossijlenamhtah arrodh jaepien 2025 avtelen.
Fylhkentjielth jih tjielth mah diedtem utnieh kollektijve
fealadimmiedienesjh destedh, goh bussh, feerjah

jih spaajhtevinhtsh, aktem vihkeles raallam utnieh

dam barkoem jaksedh. Soejkesjimmien tjirrh hijven
mierieh maehtieh biejesovvedh akten buerebe
almetjehealsose lissiehtamme darjomigujmie gaajhkide

arrojedaehkide. Tjielth maehtieh viehkiehtidh guktie
arrojh maehtieh vielie sygkeldidh jih vaedtsedh
aarkebiejjien, dej kollektijve jarngesijjiej tjirrh. Gosse
edtja fealadimmievuekieh veeljedh dellie vihkeles
maanide jih noeride krédhkestidh mah jearsoes
fealadimmiem jih fysiske darjomh daarpesjieh. Doh
unnebe, voenges raajvarimmieh, goh vaedtseme-
jih sygkeldimmiegeajnoeh, hammoedimmie
stadkedimmie- jih rekreasjovneareaalide, leah joekoen
vihkeles ihke maanah edtjieh nuepiem utnedh
jearsoeslaakan svihtjedh voengesne.

Reerenasse veanhta vihkeles dejvieleavloe
desiestimmeste, gaetiebigkemistie jih barkoesijjie- jih

guessieintensijve giehtelimmijste sddkes sijjiej sisnjeli
gaavnesieh mah tjiertestamme jih gaertjiedamme
sjidtieh tjielten soejkesjimmien tjirrh. Dihte maahta
viehkiehtidh nannoes staare- jih voenejarngh jih
voenges siebriedahkh evtiedidh jih jarngesijjieh dejnie
kollektijve aksine neennoestehtedh.

Vihkeles fierhten aejkien vuarjasjidh mejtie edtja
saakehkabpoe bigkedh jih jarkelidh avtelen orre
lissiebigkemedajvh dtnose vaaltasuwvieh, olles
vihkeles eatneme- jih alkoejielededajvh jeatjah atnose
vaaltasovvh gosse alternatijvh gadavnesieh.

3.2 Stuerebe leavloe regionaale vuekide

Reerenasse tjierteste man vihkeles lea regionaale jih
gasketjielten siebriedahke- jih areaalesoejkesjh utnedh
juktie gyhtjelassh tjielkestidh mah tjielteraasti daaresth
juhtieh. Soejkesjh maehtieh gorredidh guktie tjielth
nuekie areaalem gaetiebigkemasse laejkoeh, viehkiehtidh
sosijaale monnehks siebriedahkh sjugniedidh, jih aktem
bigkememaoodnsterem vuastalidh mij deadtovem vadta
dovres areaalide. Maahta soejkesjidie nuhtjedh juktie
jarngesijjide kollektijvevalkesasse jih baetijen aejkien
sjidtemedajvide tjielkestidh, jih guhkiebasse raasth
giesedh staare- jih voenesijjiej jih laanteburrie-, eatneme-
jih alkoejielededajvi gaskem.

Areaaledaerpiesvoete vihkeles, sijjiekrievijes
siebriedahkefunksjovnide, goh Vaarjelimmiesuerkie,
sivijle elmiesuerkie jih slaavvoegietedimmie,
vuajnelge goh akte integreradamme bielie areaale- jih
foeresjimmiesoejkesjimmeste. Vaarjelimmiesuerkie
aktem stoerre jarkelimmiem tjirrehte.
Areaaledaerpiesvoete vuetjeme- jih haarjanimmiefeeltide
jih baaside lea deadtoven nuelesne jih dan avteste
akte barkoe juhtieminie juktie mieriekrievenasside
Vaarjelimmiesuerkien siebriedahkenuhteligs barkose
gorredidh, dan sisnie daerpies kro6hkemesovnah.

Fylhkentjielth diedtem utnieh vihkeles
geajnoeinfrastruktuvren avteste jih
kollektijvefealadimmien avteste eatnamisnie

jih mearosne, dovne jarngedajvine jih alkone

dajvine. Dihte regionaale foeresjimmiesysteeme
nasjonaale infrastruktuvrem illie jih lea vihkeles
jielemeevtiedimmien, arromen jih sosijaale monnehks
siebriedahki gaavhtan, ovmessie bieline fylhkeste.

Staaretjielth jih tjielth alkone dajvine,
fylhkentjieltigujmie ektine, aktem vihkeles
laavenjassem utnieh laavenjostoem guhkiebasse
evtiedidh jih neennoestehtedh foeresjimmien

bijre reereles raasti daaresth, gusnie dihte sajhta
viehkiehtidh vierhtiedtnoem radtjoestidh. Vihkeles

tjoevkesem biejedh haestiemidie jih nuepide dejtie
orre siebriedahkeraeride goh staaresjidteme,
urbaniseradimmie jih evtiedimmie staareregijovnijste,
dennie regionaale jih tjielten soejkesjimmesne.

Radtjoes foeresjimmie jih infrastruktuvre leah vihkeles
jielemeevtiedimmien jih jarkelimmiemaahtoen gaavhtan.
lea joekoen vihkeles ihke jienebh jielemh edtjieh
nuepiem utnedh maarhkedese baetedh. Evtiedimmie
infrastruktuvreste jih foeresjimmiefaalenassijste lea

aaj vihkeles juktie ektiespielem jielemedarjomi gaskem
nannoestehtedh funksjonelle staareregijovnine, jih
arrome- jih barkoemaarhkedh guhkiebasse evtiedidh.

Akte nasjonaale ulmie akte stuerebe lahkoe
vaaroefoeresjimmeste mearosne jih ruevtieraajrosne
sjugniehtavva. Vihkeles sjiehteles areaalh radtjoes
logistihkejarngesijjide, goh vaaroeterminaalh jih
sielkedahkh, tjielkestamme sjidtieh soejkesjisnie,
laavenjostoen tjirrh tjielti jih staateles faageaejvieladtji
gaskem. Laajroeh skihpevalkesasse leah aaj meatan
daejnie tjielkestimmine. Giehtelimmieh mah leevles
vaaroefoeresjimmiem utnieh ruevtieraajroem,
sielkedahkh jih/jallh dejviegeajnoenedtem sijjen
lihkebisnie daarpesjieh.

Giehpiedimmie vuelkemetijjijste, gaskem jeatjah
raajvarimmiej tjirrh geajnoenedtesne, stuerebe
fleksibiliteetem vadta barkijidie, jih giehtelimmieh
buerebe nuepieh dadtjoeh sjyohtehks maahtoem
reebledh. Mobijlenedtem jih gamtebaantem jolle
kapasiteetine utnedh lea akte nasjonaale ulmie,

jih akte vihkeles mieriekrievenasse jieliemasse jih
barkoejieliedasse abpe laantesne. IKT-infrastruktuvrem
guhkiebasse bigkedh ektiedimmesne vuajnelge
areaalesoejkesjimmine, arroeminie, jielemeevtiedimmien
jih atnojne ovmessie digitaale vuekijste. Daate sajhta
lissiehtamme aarvoesjugniedeemman sjiehteladtedh.

+ Fylhkentjielth jih tjielth sjidtedaemman jih
evtiedeemman sjiehteledtieh s66kes jih tjielke
gaertjiedamme staaredajvine regionaale gaetie-,
areaale- jih foeresjimmiesoejkes;ji tjirrh. Soejkesjh
vihtiestieh regionaale lissiebigkememddnsterem,
jarngestruktuvrem jih dejvieveehtah
foeresjimmiesysteemesne.

Fylhkentjielth jih tjielth vielie lissiebigkemasse
sjiehteledtieh aktede hijven fealadimmienedteste abpe
laantesne.

Fylhkentjielth jih tjielth sjiehteledtieh juktie
Vaarjelimmiesuerkien areaaledaerpiesvoeth
gorredidh, gosse dihte lea daerpies juktie laanten
vaarjelimmiemaahtoem vaarjelidh, jih nasjonaale
vaarjelimmiesoejkesji mietie.

Fylhkentjielth jih tjielth sjiehteledtieh guktie

areaale ellieslaakan atnasavva staaredajvine
viehkine sadkehkabpoe bigkedh, jih jarkelimmien
tjirrh kvaliteetine byjreskinie, gusnie arkitektuvre,
staaretjiehtjelh, kultuvrebyjresh, kruana struktuvrh jih
jeatjah byjreseaarvoeh leah joekoen vihkeles. Sijjieh

gusnie edtja gaetieh, hoksehtimmiem, desiestimmiem
jih jeatjah barkoesijjie- jih guessieintensijve
giehtelimmieh biejedh, edtja vuarjasjidh daaletje jallh
Fylhkentjielth jih tjielth sjiehteledtieh dejtie mah
sygkeldieh jih vaedtsieh staarine jih voenine,

gaskem jeatjah jearsoes skuvlegeajnoej tjirrh,
viehkine soejkesjidh vaedtsiejidie jih sygkeldaejjide
kollektijve jarngesijjide jih alkoejielededajvide, jih
foeresjimmievuekide dejtie daehkide mah eah leah
dan mobijle.

Staaretjielth jih tjielth byjreskisnie, fylhkentjieltigujmie
ektine, laavenjostoem guhkiebasse evtiedieh
foeresjimmien bijre reereles raasti daaresth, gusnie
dihte radtjoes vierhtieatnoem, jielemeevtiedimmiem,
arromem jih sosijaale monnehkevoetem sjugnede
ovmessie bieline fylhkeste.

Fylhkentjielth jih tjielth sjiehteledtieh guktie maahta
mobijle- jih gamtebaantenedtem vuelege dasine
biejedh viehkine daaletje foeresjimmiegeajnoeh
nuhtjedh.

Staarh jih voenh gusnie hijven

arrodh jih veasodh

Daelie 82 proseenth arroejijstie mah staarine jih

voenine arroeminie, jih [ahkoe lzesseneminie. Joekoen
kraannatjielth dejtie stoerre staaride tjarke sjidteminie.
Noorjen staarh, gaskenasjonaale ektiedimmesne, dovne
vaenie arrojh jih barkoesijjieh utnieh. Men ldhkoe
laessene gosse staareevtiedimmie jih gaetiebigkeme
jeenjemasth sjugniehtuvvieh gosse jienebh almetjh
staaride juhtieh jih jijnje jeatjahtavva, jih ij dan jijnje
sjugniehtovvh atnoen tjirrh dej areaaligujmie bijre jarkan.

Staarh mah sjidteminie ellies vuekieh daarpesjieh
juktie funksjonelle jih monnehke sjidtedh, jih vielie
integreradamme laavenjostoem buektiehtidh areaalen

4.1 Raehpas jih feerhmeles

Reerenasse tuhtjie vihkeles tjielth hijven vierhkievierhtieh
evtiedieh juktie gorredidh gaajhkesh dovnesh skuvlesne,
barkoe- jih siebriedahkejieliedisnie feerhmesuwvieh.

Hijven inkluderadimmie dejnie vihkeles jieledeareenine
viehkehte aktem siebriedahkem tjdadtjoehtidh smaave
joekehtsigujmie, jolle leajhtadimmine jih hijven
jieledekvaliteetine. Kultuvrejielede jih jeatjah saarhts
astoeaejkien darjomh leah vihkeles areenah aarkebiejjien
integreradimmien jih ektievoeten gaavhtan gusnie vdarome

jih foeresjimmien bijre. Dejnie stoerre staarine ulmine
atna persovnefoeresjimmie edtja ektieskovhtine arrodh,
jih goh sygkeldaejjah jih vaedstsijh. Frydjstehks staarh
jielijes staarebyjresigujmie dovne jienebh radtjoes
foeresjimmievuekieh jih jolle jieledekvaliteetem

utnieh. Haesteme lea sijjide evtiedidh guktie jienebh
almetjh saadkehkabpoe arroeh seamma tijjen goh

arroji murriedimmie jih govlesovveme lzessanieh.
Salkehtimmieh vuesiehtieh gosse almetjh saakehke
arroeh dellie dihte innovasjovnese skreejrehte, daajroem
geerjehte jih almetjh tjiehpiesvoeth vejtiestieh, mij vihth
ekonomeles darjoemasse skreejrehte. Salkehtimmieh aaj
vuesiehtieh lea daerpies sdakehkabpoe arromevuekieh
ektiedimmesne vuejnedh sosijaale monnehkevoetine.

lea gellievoete, mirrestalleme, soptsestimmiereakta jih
goerkesadteme. Vihkeles kultuvrejielede jijtjeraarehke
evtiesadwva, jih byogkeles dejvieladtjh eah jijtiemse pleenth
dej tjiehpeles veeljemi sijse. Bydgkeles vierhkievierhtieh
tjuerieh akten hijven ektiespielese sjiehteladtedh dan
profesjonelle jih dan jijtjevyljehke kultuvrejieleden gaskem.
Reerenasse veanhta vihkeles tjielth jih fylhkentjielth
huksieh gaajhkesh tjielke nuepieh utnieh kultuvreaevhkide
nuhtjedh, saaht mehtie maadtoste leah.

Ovrehte 1 millijovnh arrojh bijjelen 60 jaepieh

Noorjesne. Dej leah gellie jih ovmessie vierhtieh jih
sijhtieh viehkine jih eadtjohke arrodh siebriedahkesne.
Reerenasse dan avteste tuhtjie vihkielommes aktem
aalterevietseles siebriedahkem sjugniedidh. Vihkeles
fokusesuerkieh leah foeresjimmie, soejkesjimmie voenges
siebriedahkeste, jijtjevyljehkevoetem naennoestehtedh,
raeehpasvoete barkoejieliedisnie jih jearsoesvoete voenges
siebriedahkesne.

Juktie meatan arrodh 66hpehtimmesne jih
barkoejieliedisnie dellie dihte daamtaj sjugniehtavva
jijtjevyljehke giehtelimmiej tjirrh, jih dadjresigujmie ektie
darjomi tjirrh voenges byjresisnie. Gosse jeenjesh leah
meatan dellie dihte akte vierhtie juktie leajhtadimmiem,
ektievoetem, riejriesvoetem, mirrestallemem, maahtoem
jih trajjesvoetem gorredidh voenges siebriedahkine.
Vihkeles tjielth disse sjiehteledtieh.

4.2 Jearsoes jih healsoe-eevtjijes

Dihte regionaale soejkesjimmie aktem sjiere laavenjassem
atna sjiehteladtedh ihke regijovne goh elliesvoete dan
gellie gdetieh utnieh mej mietie almetjh gihtjieh. Maahta
aktem vielie jeereldihkie arrojestruktuvrem dadtjodh

jis tjielth soejkesjieh sijjieh dan gellie gaetiesijjieh

utnieh guktie dah vaaromem vedtieh akten nuekies jih
jeereldihkie gaetiebigkemasse. Reerenasse tjierteste

man vihkeles lea sosijaale infrastruktuvrem jih bydgkeles
dienesjefaalenassh bigkedh ektiedimmesne dejtie
kollektijve jarngesijjide. Hijven skuvlh jih maanagierth jih
hijven kultuvrefaalenasse leah krievenassh jis edtja hijven
arromebyjresem aadtjodh. Sosijaale jih healsoeligke
haestemh, mah leah ektiedamme dejtie s6okes sijjide,
maehtieh loetesovvedh hijven soejkesjimmien tjirrh. Dan
avteste vihkeles almetjehealsoe gorresavva gosse mijjen
staarh jih voenh soejkesjeminie.

Hljven arkitektuvren jih soejkesjimmien tjirrh
fylhkentjielth jih tjielth maehtieh meatan arrodh hijven
voenges siebriedahkh jih gaetiedajvh evtiedidh, fysiske
darjoemasse jih byjresasse skreejrehtidh mij healsoem
eevtjie. Baetijen aejkien sijhtebe staari jih voeni mietie
gihtjedh dovne urbaane jih kruana kvaliteetigujmie,
gusnie frydjstehks staaretjiehtjelh, gaavnedimmiesijjieh jih
alkoedajvh.

Hijven bijjemes jih ellies soejkesjimmie saejhta maehtedh
viehkiehtidh guktie prddsehks maanah jih noerh aktem

Vihkeles tjielth sijjen soejkesjimmesne jieledetsiehkien
haestemi vooste berkieh jih dejtie heerredieh, jih
eadtjohkelaakan raajvarimmiejgujmie berkieh juktie
dienesjh naennoestehtedh jih rdajvarimmiejgujmie
nierhkedh lihke byjresisnie dejnie dajvine gusnie
jieledetsiehkie lea gdare. Sdemies staarebieline
naakeninie dejstie stooremes staaretjieltine laejhkan
sdemies arrojedaehkieh mah sdemiesmearan stoerre jih
gellielaaketje jieledetsiehkiedderiesmoerh utnieh. Daesnie
eevre daerpies doh trajjesvoetedornegh hijvenlaakan
juhtieh jih haestiemidie daastoeh, jih gellie instaansh jih
aktdorh, dovne staateles, tjielten, privaate jih jijtjevyljehke
ektesne berkieh juktie hijven illedahkh dadtjodh. Dej
staateles suerkiebarkoej tjirrh akte hijven barkoe
dorjesavva suerkiej daaresth juktie dienesjh jih kvaliteeth
voengesne bueriedidh, gusnie daerpiesvoeth stédremes.

ellies dienesjefaalenassem jih viehkiem aareh aadtjoeh.
Vihkeles tjielth sjiehteledtieh ihke gaajhkesh mah dam
sijhtieh, edtjieh maehtedh jijtsh gaetiem eekedh. Dah
mah leah vierremes tsiehkesne bydroeh nuepiem utnedh
eekedh sijjeste leejjedh.

Reerenasse lea sov bievnesisnie "Leve hele livet”
gaskem jeatjah tjiertestamme man vihkeles lea tjielth jih
fylhkentjielth aalterevietseles siebriedahkh soejkesjieh
jih sjiehteledtieh juktie baetijen aejkien gaetieh evtiedidh
baarasdbpoe almetjidie, jih almetjidie giehpiedamme
funksjovnemaahtojne. Vaaroemasse biejesavva
fylhkentjielth jih tjielth eajhnaduvvieh guktie maahta
vuekieh bievnesisnie "Leve hele livet” hammoedidh jih
tjirrentidh voengesne.

Dan avteste jienebh baarasabpoe jih oktegh almetjh
sjeedta, jienebh unnebe gaetieguntieh sjeedta, jih stuerebe
gellievoete arroji luvnie dajvine sjaedta, dellie daerpies
vielie jeereldihkie gaetiejgujmie. Tjuara vuejnedh man
daerpies lea hoksegaetiejgujmie jih skiemtjegaetiejgujmie
ektesne vuejnedh evtiedimmine gaetiemaarhkedesne jih
man gellie sjiehteladteme jih universelle hammoedamme
gaetieh mah gdavnesieh. Reerenasse tuhtjie vihkeles
voenges gaetiepolitihke lea integreradamme tjielten
siebriedahke-evtiedimmiestrategijesne, gusnie ovmessie
daerpiesvoeth ektesne vuajnalgieh.

Maahta gaetiesoejkesjimmiem ektiedidh daarrehteemman
barkoefaamoste, jih jeatjah dienesjidie voenges
siebriedahkesne, jih viehkiehtidh hijven voenges byjresh
sjugniedidh arroejidie. Daejnie dajvine daamtaj vaenie
orre gaetieh bigkesuwvieh jih skaarvemh faatesieh

dejnie gaetine mah joe gadvnesieh. Seamma tijjen

vielie jeereldihkie gaetiesaarhth maehtieh fdantojne
sjidtedh man avteste almetjh jih sielth maehtieh

orrijidh jih jderhkedh arrodh aktene tjieltesne jallh
barkoemaarhkederegijovnesne.

Vielie ebrie jih lopme jih s66kebe staarh jih voenh
haestemh vedtieh bijjelestjaetsiem gietedidh. Juktie
gabromem gaertjiedidh maahta hijven arrodh jis vielie
tjaetseste gietesavva jijtsh ledningi alkoli deavan sisnie.
Maahta dam darjodh raajvarimmiej tjirrh goh jearsoes
dulviegeajnoeh, johkh rihpestidh, vaenebe asfaalte, jienebh
kruana dajvh mah tjaetsiem foeresjieh jih kruana taahtjh
jih viedtjh. Eatnemebaseradamme vuekieh maehtieh hijven
lissiehtassine arrodh juktie skaarah giehpiedidh gosse

dulvie staarine jih voenine. Plaavekruana infrastruktuvre
staarine jih voenine maahta lissine eatnemen gellievoetem
nannoestehtedh, jih arroejidie nuepiem vedtedh
eatnemem daajredh jih rekreasjovnem jih alkoejieledem
dadtjodh lihke byjresisnie.

Saafoeh, kruana dajvh jih moerh rekreasjovnen jih
eatnemedadjresen gaavhtan leah vihkeles biehkieh
staarine jih voenine. Dan avteste sijjieh eah gaavnesh dellie
saafoeh jih kruana dajvh daamtaj leah havhtadamme
bigkemistie dovne bydgkeles dienesjidie, jieliemasse jih
gaetide. Daate lea dajvh mah stoerre aarvoem utnieh
jieledekvaliteetese jih healsose gaajhkide arroejidie, ij

goh unnemes maanide jih noeride. Dan avteste vihkeles
krochkestidh kruana dajvh gaddvnesieh maanagierti,

skuvli jih jeatjah institusjovni lihke soejkesjimmesne.

Akte ulmie lissiebigkeme ij praasehkevoetem lissehth
eatnemeheannadimmide jih klijmajarkelimmide, maanaj jih
noeri byjjenimmiebyjresem ndakebe dorje, jallh nuepiem
giehpede kruana dajvine minnedh.

Kruana dajvine jih eatnamisnie vaanterdidh lea dihte
aelhkemes, siejhmemes jih jeenjemes feerhmeles
alkoejieledevuekie. Baalka- jih laategesoejkesjh,

jih tuvresoejkesih, tjielti jih fylhki daaresth, sijhtieh
dejnie viehkiehtidh. Ellies soejkesjimmie dejtie

4.3 Kvaliteete mijjen fysiske byjreskinie

Guktie almetjh byjreskidie hammoedieh, jih guktie
gaetieh gaskemsh biejesuvvieh, nuepiem tsevtsieh
sijjiem guhkiebasse evtiedidh. Almetjesjugniedamme

jih eatnemebaseradamme byjreskh leah vierhtieh
staareevtiedimmesne mah sjierevoetem jih identiteetem
naennoestehtieh. Jarkelimmie jih orre dtnoe baarasabpoe
gaetijste maehtieh dejtie histovrijes staaredajvide
gorredidh jih jealajehtedh. Hijven arkitektuvre,

positijve daajresh jarngeste vedtieh, jih leah vierhtieh
mejtie bydroe nuhtedh juktie frydjstehks staare- jih
voenejarngh evtiedidh.

4.4 Jielijes jarngedajvh

Akte jielijes jih gellielaaketje jarnge jeereldihkie
faalenassigujmie, goh tjdanghkoesijjieh, desiestimmie,
dienesjh jih kultuvre- jih astoeaejkien darjomh,

lea vihkeles staari jih voeni frydjstehkevoeten jih
gaahtjemefaamoen gaavhtan. Akte dagkeres sijjie

hijven daajresh vadta jih ektiedimmiem saejjan vadta.
Raehpas jih feerhmeles fasaadh jih eadtjohke voestes
lapth - darjomigujmie mah leah almetji vdoste stuvreme,
gaatoeh jih staaretjiehtjelh vedtieh gusnie jearsoesabpoe
jih fryojstehkdbpoe domtoe arrodh. Jarngedajvh
gaetiejgujmie mah jienebh funksjovnh tjeekieh,
maehtieh hijven arrodh darjomenjieptjien gaavhtan,
joekoen unnebe staarine jih voenine. Ovmessie darjomh
jih giehtelimmieh jarngem fryojstehkabpoe darjoeh,
dovne biejjege jih iehkeden. Ovmessie byogkeles

jih privaate funksjovnh jih darjomh seamma saejjan
biejedh maehtieh evtiedimmiekapasiteetem voenges
siebriedahkesne lissiehtidh, jih dam tjdenghkies,
finansielle vdaromem skaarvemidie naennoestehtedh.

Reerenasse aktem tjielke ulmiem atna akten vielie
monnehks staare- jih voeneevtiedimmien bijre

jijtse6ornedamme fysiske darjoemidie, gaarsjeleemman
jih alkoejieliedasse, evtiedamme hijven govlesadtemisnie
arrojigujmie, vaaromem beaja ihke soejkesjh leah arroji
darjomeevtiedimmien jih gihtjemen mietie.

Doh siejhmemes faantoeh man avteste
kultuvremojhteseaarvoeh gaarvanieh jallh geahpanieh,
leah bigkemedeadtove jih faatoes dtnoe baarasabpoe
gaetijste. Tjielth dejviediedtem utnieh identifiseradidh,
vierhtiedidh jih reeredh vaarjelimmievyortegs
kultuvremojhtesh, kultuvrebyjresh jih kultuvrehistovrijes
eatnemem nasjonaale ulmiej mietie. Fylhkentjielte jih
Saemiedigkie diedtem utnieh doh nasjonaale jih vihkeles
regionaale kultuvremojhteseiedtjide gorredidh jih
tjieltide bihkedidh.

giehpiedamme klijmagaasseluejhtemigujmie.

Daate vaajnesasse bdata dejnie staateles
soejkesjenjoelkedassine iktedamme gaetie-, areaale-
jih foeresjimmiesoejkesjaamman, mah aaj dam
nasjonaale politihkem gorredieh lokaliseradimmien bijre
desiestimmeste jih hoksehtimmeste. Akte tjielke jarnge
desiestimmine jih jeatjah funksjovnigujmie stuvreme
almetji vooste, evtiedimmiem daarjohte ellies staarijste
jih voenijste denehks gahkoejgujmie. Dihte viehkehte
bijledaerpiesvoetem giehpiedidh, jih jarngedajvh

vielie sjiehtedamme sjidtieh dejtie mah sygkeldieh jih
vaedtsieh.

Akte ektie, ellies jih guhkies barkoe tjielten,

privaate aktoori jih arroji gaskem lea vihkeles juktie
jarngebarkojne lyhkesidh. Tjielth aktem vihkeles raallam
utnieh goh soejkesjefaamoe, siebriedahkeevtiedzjja jih
dajven aajhtere. Akte deliedihks aajhterelaavenjostoe
nuepide naennoestahta akten hijven laavenjostose
tjieltine.

Tjielth aktem eadtjohks jih ellies areaale- jih
jarngepolitihkem utnieh mij eajhnadavva jarngedajvide
naennoestehtedh. Gaetieh, jielemh, barkoesijjieh jih
dienesjefaalenassh sijjen sijjiem utnieh jarngesne jallh
jarngen lihke, jih lea hijvenlaakan sjiehtedamme dejtie
mah ektieskovhtem vaeltieh, sygkeldieh jallh vaedtsieh.
Tjielte aktem stuvrijes raallam atna evtiedimmesne
jarngeste jih sjiehteladta akten guhkiebasse jih
aeliedihks laavenjostose privaate aktoorigujmie jih
arrojigujmie ektine.

Tjielten gaetiepolitihke jih gaetiesoejkesjimmie

leah akte bielie tjielten strategijeste siebriedahke-

jih areaaleevtiedaeemman. Dihte sjiehteladta

akten jeereldihkie arrojestruktuvrese, nuekie

jih sosijaale gaetiebigkemasse.

Tjielth gdetiesosijaale kroohkemh vaeltieh areaale-

jih siebriedahkesoejkesjimmesne krievenassi tjirrh
gaetien stoeredahkese jih byjreskidie, gosse nuekie
gaetiesijjieh reguleradieh.

Tjielth sjiehteledtieh guktie gaarede eekedh

sijjeste leejjedh dejtie mah daeriesmoerh utnieh
gaetiemaarhkedesne.

Tjielte faalenassem soejkesje sjiehteladteme
gaetiejgujmie baarasabpoe almetjidie jih almetjidie
giehpiedamme funksjovnemaahtojne.

Tjielth eadtjohkelaakan soejkesjieh juktie
jieledetsiehkiehaestemi vddste barkedh jih dejtie
heerredidh jih viehkiehtieh sosijaale joekehtsh
jiebnedidh.

Tjielth universelle hammoedimmiem vaaroemasse
biejieh soejkesjimmesne byjreskijstie jih gaetijste, jih
almetji healsoem kro6hkestieh soejkesjimmesne.
Tjielth leavloem biejieh arktitektuvrese jih kvaliteetese
dejnie byjreskinie gusnie almetjh leah bigkeme, jih

sijjiej sjierevoete, kultuvrehistovrijes elemeenth

jih vihkeles eatnemevahtah vaaroeminie utnieh
sijjen soejkesjimmesne. Baarasabpoe gaetieh jih
staarestruktuvrh leah vuarjasjamme goh vierhtieh
aktene sirkulaesere ekonomijesne.

Fylhkentjielth jih tjielth tieahpoem jih kultuvrem
gorredieh goh akte bielie tjielten jih regijovnen
soejkesjimmeste, jih akten frijje jih ovjearohke
kultuvrejieliedasse sjiehteledtieh.

Tjielth jih fylhkentjielth aktem eadtjohks jih ellies
geatskanimmiem utnieh juktie aalterevietseles tjielth
jih fylhkh evtiedidh.

Tjielth tuhtjieh vihkeles staaretjiehtjelh jih
plaavekruana infrastruktuvrem gorredidh
baalkajgujmie jih tuvregeajnoejgujmie mah eatnemen
aarvoeh gorredieh, bijjelestjaetsiem krodhkestieh
jih fysiske dajroemidie jih eatnemedaajresidie
gaajhkesidie sjiehteledtieh.

Fylhkentjielth jih tjielth tjaetsiederiej atnoem

jih vaarjelimmieaarvoeh gorredieh sijjen
soejkesjimmesne. Tjuara nuhtedh tjaetsiederiej
nuepiem bijjietjaetsiem jearsoeslaakan stuvredh, jih
dulviem iemielaakan giehpiedidh.

Tjielth eadtjohkelaakan hijven krievenassh
gorredieh akten hijven psykiske jih fysiske healsose
soejkesjimmesne.

Tjielte maanaj jih noeriiedtjh gorredieh akten
siebriedahke- jih areaalesoejkesjimmien tjirrh mah
jearsoes jih frydjstehks staare- jih drromebyjresh
sjugniedieh, jih mah aaj darjomh eevtjieh.

Tjielte jearsoes jih healsoe-eevtijijes arrome- jih
byjjenimmiebyjresh gorredieh, mah eah gijjiem jih
elmiedeerjeldahkem utnieh mah maehtieh skaarine
arrodh.

Staateles soejkesjenjoelkedassh jih
staateles soejkesjena@nnoestimmieh

Staateles soejkesjenjoelkedassh mah leah faamosne

Nomme Faamosne | Jarkelimmieh boelhken
jaepeste
Rikspolitiske retningslinjer for 1994 Orrestamme sjaedta laaki vodste mah leah faamosne.

vernede vassdrag
Jarkelimmieh sisvegisnie eah dorjesovvh

Rikspolitiske retningslinjer for 1995 Orrestamme sjaedta laaki vooste mah leah faamosne.
barn og planlegging
Jarkelimmieh sisvegisnie eah dorjesovvh.
Statlige planretningslinjer for 2018 Jaarhka bielelen jarkelimmieh.
klima- og energiplanlegging og
klimatilpasning Bihkedaejja seaejhta dorjesovvedh.
Statlige planretningslinjer for 2011 Evalueradimmie lea tjirrehtamme.
differensiert forvaltning av
strandsonen langs sjgen Orre njoelkedassh edtjieh gaervies arrodh avtelen 2020.
Statlige planretningslinjer for 2014 Jaarhka bielelen jarkelimmieh

samordnet bolig-, areal- og
transportplanlegging

Orre staateles soejkesjenjoelkedassh

Staateles soejkesjenjoelkedassh | Mearan aktine orre bihkedaejjine astoeaejkien gaetiej bijre barkeminie reerenasse
vaeride seejhta tjielkestidh mejtie daerpies staateles soejkesjenjoelkedassigujmie vaeride.
Aejvieulmie eventuelle staateles soejkesjenjoelkedassigujmie saejhta arrodh
nasjonaale politihkem monnehks evtiedeemman vaeriedajvine tjielkestidh

gusnie jielemeevtiedimmie, dlkoejielede, eatneme, eatnemen gellievoete,
kultuvremojhtesh, laanteburrie, energijeproduksjovne jih vielie leah vihkeles
aamhtesh.

Staateles soejkesjenjoelkedassh | Departemeente edtja daerpiesvoetem staateles soejkesjenjoelkedasside
soejkesjeemman mearoedajvine | tjielkestidh mearoedajvine mearoegaedtien lihke. Staateles soejkesjenjoelkedassh
sijhtieh maehtedh signaalh vedtedh iktedimmien jih viekesjimmien bijre
ovmessie iedtji gaskem mearoegaedtiedajvesne regionaale , gasketjielten jih
tjielten soejkesjimmien tjirrh. Njoelkedassh sijhtieh gaskem jeatjah tjoevkesisnie
vuajnalgidh barkoste bievneseprieviejgujmie jih bihkedaejjine.

Daelie ij naan staateles soejkesjenaennoestimmieh mah leah faamosne. Ij naan orre vuarjesjh.

https://lovdata.no/dokument/SF/forskrift/1994-11-10-1001?q=rikspolitiske retningslinjer
https://lovdata.no/dokument/SF/forskrift/1994-11-10-1001?q=rikspolitiske retningslinjer

https://lovdata.no/dokument/SF/forskrift/1995-09-20-4146?q=rikspolitiske retningslinjer
https://lovdata.no/dokument/SF/forskrift/2018-09-28-1469?q=klimatilpasning
https://lovdata.no/dokument/SF/forskrift/2018-09-28-1469?q=klimatilpasning
https://lovdata.no/dokument/SF/forskrift/2018-09-28-1469?q=klimatilpasning
https://lovdata.no/dokument/SF/forskrift/2011-03-25-335?q=statlige planretningslinjer

https://lovdata.no/dokument/SF/forskrift/2011-03-25-335?q=statlige planretningslinjer
https://lovdata.no/dokument/INS/forskrift/2014-09-26-1222?q=statlige planretningslinjer

https://lovdata.no/dokument/INS/forskrift/2014-09-26-1222?q=statlige planretningslinjer

Bajhkoehtajja: Tjielte- jih orrestehtemedepartemente

Baejhkeehtimmie gaavnese daesnierwww.regjeringen.no
Baejhkeehtimmiekode: H-2445 Aarjelsaemien/Sarsamisk

